
Shri Ashtaprasa Ashtakam

શ્રી અષ્ટપ્રાસાષ્ટકમ્

શક્રાદ્યામરસન્નુતાઙ્ઘ્રિયુગલં  ચક્રાયુધાદ્યર્ચિતં 
નક્રગ્રસ્તશિશુપ્રદાનચતુરં શુક્રાવિસોમાક્ષિકમ્ ।

વિક્રાન્તં શ્રુતિમસ્તકેષુ ચરણાબ્જાક્રાન્તયમ્યાશયં
ચક્રારિષ્ટરસાશતાઙ્ગસુમહચ્ચક્રં  ? મહેશં ભજે ॥ ૧॥

અષ્ટાત્માનમપારસંસૃતિદવપ્લુષ્ટાત્મનાં શાન્તિદં
શિષ્ટાન્વિષ્ટપદારવિન્દમુમયા શ્લિષ્ટાઙ્ગમત્યાશયા  ।

દિષ્ટાન્તાનભિયુક્તમૌનિતનયં કષ્ટાપહં સેવતા-
મિષ્ટં સજ્જનસંહતેર્વિધિસમાદિષ્ટાત્મકાઙ્ઘ્રિં     ભજે ॥ ૨॥

શ‍ૃઙ્ગારામિતલોલમદ્રિસુતયા  સઙ્ગં  વૃષે ગામિનં
ગઙ્ગાચન્દ્રજટાવિરાજિમકુટં  પિઙ્ગાનનાતિપ્રિયમ્  ।

અઙ્ગાસઙ્ગિતમન્મથા   બહુકૃપાપાઙ્ગં  ત્રિશૂલાયુધં
લિઙ્ગાર્ચાપરદત્તસર્વપુરુષાર્થં  ગેયવીર્યં ભજે ॥ ૩॥

કુણ્ઠં ભક્તજનાહિતસ્ય પરમોત્કણ્ઠાસ્પદં સ્વસ્ત્રિયઃ
કણ્ઠાલઙ્કૃતનાગમાશુગિ(જિ)તવૈકુણ્ઠાધિપં શઙ્કરમ્ ।

કણ્ઠસ્થાપિતકાલકૂટવિષમુત્કણ્ઠાદિષટ્કાપહં
કુણ્ઠાત્માનભિગમ્યમાનચરિતં કણ્ઠાતિનીલં ભજે ॥ ૪॥

અણ્ડાનામખિલસ્ય નાથમુડુરાટ્કુણ્ડં કૃપાસાગરં
શુણ્ડાવક્ત્રમુખોગ્રપાણ્ડ્યજનકં દણ્ડાયુધારિં  શિવમ્ ।

કાણ્ડાકારિતવેદફેરુ(રૂપ)મમરોદ્દણ્ડં પુરદ્વેષિણં
ચણ્ડીપ્રાણપતિં  સુધાશનપતેઃ શુણ્ડાવદર્ચ્યં ભજે ॥ ૫॥

હિક્કામુખ્યગદાધિતાપપટલીધિક્કારિદિવ્યાહ્વયં
ઢક્કાદુન્દુભિકાહલાદ્યવિરમસૃક્કાબૃહત્કુક્ષિખં  (?) ।

ઢક્કામદ્રુહમીશિતારમતસી સૃક્કાલિમગ્રીવમું
ત્વક્કાયચ્છદમીદૃશં ખનિજભાન્યક્કારિદેહં ભજે (?) ॥ ૬॥

શ્રી અષ્ટપ્રાસાષ્ટકમ્

ભર્ગાખ્યં પરમેશ્વરં ત્રિજગતાં સર્ગાદિહેતું મૃડં
દુર્ગાધીશમનન્તમેકમજરં દુર્ગાપહં ધ્યાયતામ્ ।

ગર્ગાગસ્ત્યવસિષ્ઠમુખ્યસુતપદ્વર્ગાન્તરઙ્ગાલયં
સ્વર્ગાનોકહમર્થિનાં   પશુપતિં  સ્વર્ગામિવન્દ્યં ભજે ॥ ૭॥

વિત્તાધીશસખં વિશાલનિટિલં સત્તામયં શાશ્વતં
ચિત્તાદત્મ્યદદિવ્યનામવિભવં ચિત્તાધિજાતાહિતમ્ ।

મત્તાનેકપગામિનં પ્રણવસંવિત્તાસ્વરૂપં ભવં
મત્તાહીનસુબોધગોચરમલં મત્તાપહાઙ્ઘ્રિં   ભજે ॥ ૮॥

અષ્ટપ્રાસાષ્ટકં શમ્ભોરિષ્ટં ભક્ત્યા પઠન્તિ યે ।
ઇષ્ટા ભવન્તિ શ્રીગન્ધપુષ્ટિકાનનવાસિનઃ ॥ ૯॥
॥ ઇતિ શ્રીઅષ્ટપ્રાસાષ્ટકં સમ્પૂર્ણમ્ ॥

